
Il CONVIVENZA

DA BETTINA CADOTSCH*

Avant curt temp m’esi capita
insatge penibel: Jau hai em-
blida mes termin dal dentist.
Igl era la controlla annuala,
vul dir in termin ch’jau hai
fatg giu avant in onn. La sai-
ra, cura ch’jau avess gi il ter-
min, hai jau guarda sin mia
tavla da notizias e vis il pi-
tschen cedel cun il termin. Il
pli gugent fiss jau sfundrada
en il palantschieu cura ch’jau
hai realisa ch’jau hai emblida
il termin.
D a quai na ma capita
en sasez betg, propi
betg. Jau scriv adina tut en
mia agenda ed hai savens
ina buna survista. En min-
tga cas n'emblid jau en sa-
sez nagins termins, nagins
anniversaris e naginas la-
vurs. Sco quai che 'exem-
pel mussa — «en sasez».

‘autra damaun a las otg

hai jau telefona al den-
tist e sun ma perstgisada.
Jau sun partida dal fatg che
la secretaria ma dia ch’els
stoppian tuttina metter a
quint a mai la consulta-
ziun. Ella m’ha dentant re-
spundi che quai na saja in-
summa nagin problem e
che quai capitia fitg savens
tar els, surtut tar glieud
ch’haja las controllas an-
nualas e fetschia giu ellas
ordavant. Fitg perplexa hai
jau prendi enconuschien-
tscha da quai e fatg giu in
nov termin.

lura m’¢ vegnida la

suandanta dumonda:
Dastg’ins ozendi anc em-
blidar insatge? Jau chat en
sasez betg! U bain?! Per dir
cun auters pleds: Esi en in
mund digitalisa, nua ch’ins
po agiuntar mintga termin
sin il telefonin, lubi d’em-
blidar termins? Sche nus
essan sincers n’ési teoretica-
main gnanc pussaivel d’em-
blidar insatge. Nus pudain
schizunt far vegnir enda-
ment chaussas cun pro me-
morias u svegliarins ed
avain uschia fitg bleras pus-
saivladads d’avair sut con-
trolla noss termins — tutti-
na capiti en la pratica. Sco
quai che 'exempel dal den-
tist mussa capita quai per-

fin a blers.

mblidar ¢ gea era tant

enavant uman, qua e la
poi esser in segn ch’ins ¢ in
pau confus u forsa in pau
caotic, e tranteren na dovri
gnanc in motiv, i capita
simplamain. Forsa ans fi-
dain nus mintgatant era

Emblidar termins na va betg

memia fitg da noss telefo-
nins, uschia che nus n’avain
gnanc pli da pensar. U tgi
da vus sa tut ils anniversaris
senza nudar els u senza che
facebook fetschia vegnir
endament els?!

P ranteren ési tenor mes
A avis perfin nizzaivel
d’emblidar. Sch’jau emblid
insatge, lura na ma capita
quai suenter per franc betg
pli. Per exempel avev’jau
ina giada emblida sin in
viadi da scola il barschun
da dents. Per cletg hai jau
bada quai vaira svelt ed hai
anc pudi ir a cumprar insa-
nua in barschun da dents.
Il viadi ¢ numnadamain i
insanua en ils auts nua che
nus eran per in'emna da-
vent da la civilisaziun.

M es scolast scheva adi-
na, sch’ins aveva em-
blida insatge, ch’ins na dua-
ja simplamain betg embli-
dar co ck’ins haja num,
uschiglio na saja quai alura
propi betg pli bun. Usche
nausch n’ési per cletg anc
mai sta tar mai. Da mes
tscharvé, da mia memoria e
da mia agenda poss jau per
gronda part ma fidar. Ed
jau sun persvadida ch’jau
nemblid en il futur mai pli
in termin dal dentist.

* Bettina Cadotsch é creschida si a
Savognin. Ella studegia Multimedia
Production a la Scola auta da tecnica
e d'economia a Cuira e lavura tar Ra-
dio Siidostschweiz e «suedost-
schweiz.ch».

